
‘রাজতন্ত্র’ উপন্যাসটির রচয়িতা হলেন ‘কিঙ্কর আহসান’। সমসাময়িক সময়ের একজন অত্যন্ত জনপ্রিয় প্রতিভাবান লেখক হলেন কিঙ্কর আহসান। অতি অল্প সময়ে এই লেখক বাংলাদেশের সাহিত্য অঙ্গনে নিজের একটি শক্তপোক্ত স্থান করে নিতে পেরেছেন অনায়াসেই।

একের পর এক অসাধারণ উপন্যাসের মাধ্যমে তাক লাগিয়ে দিয়েছেন সকল পাঠকের চোখে। কিঙ্কর আহসানের লেখনীর অন্যতম বৈশিষ্ট্য হলো অতিরঞ্জিত করার কোন প্রয়াস তার লেখায় নেই কিংবা মাত্রাতিরিক্ত দীর্ঘায়িত বর্ণনা করার অভ্যাসও এই লেখকের নেই। এসকল বিষয়ই তার উপন্যাসগুলোকে করে তুলেছে সুপঠ্য।

সমাজ জীবনের বিভিন্ন অসঙ্গতিপূর্ণ বিষয় বা যেসকল বিষয় নিয়ে সাধারণত কেউ কথা বলতে সাহস পান সেসব বিষয় নিয়েও অনায়াসে কথা বলতে পারেন কিঙ্কর আহসান। রাজতন্ত্র উপন্যাসটি সর্বপ্রথম প্রকাশিত হয় ২০১০ সালে এবং প্রকাশনী সংস্থা হলো ‘বর্ষাদুপুর প্রকাশণী’।

উপন্যাসটির মূল পটভূমি গড়ে উঠেছে মানুষের ক্ষমতার প্রতি লোভ ও প্রভাবশালী হওয়ার পর যে মানুষ অন্ধ হয়ে যায় এসব বিষয়কে কেন্দ্র করে। ইতিহাসের দিকে লক্ষ্য করলেও আমরা এমনটাই দেখতে পাই। রাজতন্ত্র চলাকালীন যুগেও মানুষ এমনটাই বর্বর ছিলো।






সভ্যতার এই বর্তমান যুগে এসেও যে আমরা পরিবর্তিত হতে পারিনি তাই এই উপন্যাসে দেখানো হয়েছে। উপন্যাসটির কেন্দ্রবিন্দুতে রয়েছে অনেকগুলো চরিত্র। কিন্তু মূল চরিত্র হিসেবে দেখানো হয়েছে জলিল সাহেব নামের একজন ব্যবসায়ী যিনি কিনা ক্ষমতা ও অর্থের জন্য যেকোন কিছুই করতে পারে।

উপন্যাসটির গল্প শুরু হয় একটি খুনের মধ্য দিয়ে। নাসরিন আহমেদ নামক এক মহিলার লাশ পাওয়া যায়। আর এই লাশ উদ্ধার হওয়ার পর ভয়ে পালিয়ে বেড়াতে শুরু করে শাফিন। কেননা, সে ভেবেছিলো হয়তো তাকেই খুনী হিসেবে সকলে সন্দেহ করবে। নাসরিন আর শাফিন ছিলো সহকর্মী।

তারা দুজনেই জলিল সাহেবের জন্য কাজ করতো। জলিল সাহেব খুব ধূর্ত এবং নির্মম প্রকৃতির মানুষ। আজ যে অবস্থায় সকলে তাকে চিনে একসময় জলিল সাহেবের অবস্থা এমন ছিল না, সমাজের সর্বনিম্ন স্তরের বাসিন্দা ছিলেন তিনি। ক্ষমতা ও অর্থের লোভে যেকোন কিছু করতে পারেন জলিল সাহেব।

এমনকি নিজের ছেলেকে হত্যা করতেও কুন্ঠা বোধ করেন না তিনি। জলিল সাহেবের ছেলে সামিরকে উপন্যাসে উপস্থাপন করা হয়েছে সহজ, সরল একজন হিসেবে। যে কিনা জীবনের হিসেবে এখনো অনেক কাঁচা। উপন্যাসের অন্যতম গুরুত্বপূর্ণ চরিত্র হলো খসরু। যে কিনা হলো জলিলের ডান হাত এবং জলিলের অনেক অপকর্মের সাক্ষী। কিন্তু জলিল সাহেবের সংস্পর্শে থেকেও খসরু ব্যক্তিগত জীবনে বেশ ভালো মানুষ।






একথায় বলতে গেলে অসাধারণ একটি উপন্যাস হলো এই রাজতন্ত্র। চরিত্রগুলোকে তৈরি করা হয়েছে নিপুণ হাতে এবং এই চরিত্রগুলোকে কেন্দ্র করে যেই নিখুঁত গল্পের মায়াজাল তৈরি করা হয়েছে তা সত্যিকার অর্থেই প্রশংসার দাবিদার।

